
Martın 9-da Azərbaycan Respublikası 
Əmək və Silahlı Qüvvələr Veteranla-
rı Təşkilatında «Xatirə Kitabı»nın XV 
cildinin təqdimat mərasimi keçirilmiş-
dir. Mərasimdə ölkənin nüfuzlu ziya-
lıları, elm və mədəniyyət xadimləri, 
əmək və müharibə veteranları, eləcə 
də media mənsubları iştirak etmişlər.
Kitab İkinci Dünya müharibəsində, 
Milli İstiqlal Mücadiləsində, hərbi mü-
naqişələrdə, Çexoslovakiya, Macarıs-
tan, Əfqanıstan hadisələrində, 1990-cı 
il 20 Yanvar qırğınında, torpaqlarımı-
zın bütövlüyü uğrunda gedən döyüş-
lərdə, Qarabağ müharibəsində həlak 
olmuş, itkin düşmüş, aldığı yaralar-
dan vəfat etmiş Vətən övladlarının - 
Azərbaycanın şanlı oğul və qızlarının 
əziz xatirəsinə həsr olunub.
Kitabın baş redaktoru Azərbaycan Ya-
zıçılar Birliyinin üzvü Nəzakət Məm-
mədovadır.
Tədbirdə bildirilmişdir ki, «Xatirə Ki-
tabı»nda Azərbaycanın ərazi bütöv-
lüyü uğrunda, eləcə də İkinci Dünya 
müharibəsində, istər Əfqanıstan sava-

şında, digər müharibə və münaqişələr-
də canlarından keçən, itkin düşən in-
sanların adları əbədiləşdirilib.
Azərbaycan Respublikası Əmək və 
Silahlı Qüvvələr Veteranları Təşkilatı-
nın rəhbərliyi adından çıxış edən Cəlil 
Xəlilov  vurğulamışdır ki, «Xatirə Ki-
tabı»nın xüsusi əhəmiyyəti var. «Xa-
tirə Kitabı»nın XV cildindən danışan 
C.Xəlilov bildirmişdir ki, Azərbaycan 
dövləti canını torpaq uğrunda qurban 
verən insanların xatirəsini həmişə əziz 
tutur. Onun sözlərinə görə, «Xatirə Ki-
tabı» qəhrəman oğul və qızlarımızın 
xatirəsinə qoyulan abidədir. C.Xəlilov 
vurğulamışdır ki, «Xatirə Kitabı»nın 
həyatında yeni səhifə Heydər Əliyev 
hakimiyyətə gələndən sonra açılıb:  
«Ümummilli lider Heydər Əliyevin 
diqqət və qayğısı nəticəsində 1997-ci 
ildə «Xatirə Kitabı»nın I cildi buraxı-
lıb. Kitabın I cildinə 12 min nəfər in-
sanın adı düşmüşdür. Kitabda 550 
min vətən övladının adı qeyd edilmə-
lidir. Beləliklə, kitabın nəşri 46 cilddə 
nəzərdə tutulur. İndi isə biz «Xatirə 
Kitabı»nın XV cildinin təqdimatına yı-
ğışmışıq. Təbii ki, sonradan statistika 
müəyyən qədər dəyişə bilər.
Azərbaycan Respublikasının Prezi-
denti cənab İlham Əliyevin xalqımı-
zın dəyərlərinə, qəhrəmanlıq tarixinə 
diqqəti və bu sahədə görülən işlərə 
dəstəyi nəticəsində artıq «Xatirə Kita-
bı»nın XV cildi də hazırlanaraq Azər-
baycan xalqına çatdırılıb. Bu iş «Xatirə 
Kitabı» redaksiyası tərəfindən uğurla 
davam etdirilir və biz inanırıq ki, kita-
bın növbəti cildləri daha qısa müddətə 
ölkə ictimaiyyətinə çatdırılacaq».
Sonra millət vəkili, akademik Ziyad 
Səmədzadə çıxış etmişdir. O, demiş-
dir ki, Azərbaycan xalqının qəhrəman 
övladlarının adları qeyd olunan «Xa-

tirə Kitabı»nın əhəmiyyəti misilsizdir: 
«Hər kəs təsdiq edər ki, vətən uğrunda 
canlarını verən insanların xatirəsi hə-
mişə yaddaşlarda qalmalıdır. Bu gün 
də, gələcəkdə də Azərbaycan xalqının 
bütün nəsilləri bu insanları yad etmə-
lidir. Biz tariximizi qorumasaq, keç-
mişimizi qorumasaq, övladları üçün 
vətəni qoruyan insanlar haqqında da-
nışmasaq olmaz. «Xatirə Kitabı»nda 
adları xatırlanan insanlar xalqımızın 
yaddaşında əbədi qalacaq. Kitabın XV 
cildinin təqdimat mərasiminə toplaş-
mışıq. Mən tədbirə gəlməzdən əvvəl 
kitabı vərəqlədim və «Xatirə Kitabı»-
nın nəşr edilməsi ilə bağlı Heydər Əli-
yevin imzaladığı sənədlə tanış oldum. 
Bu kitabın əhəmiyyəti böyükdür. He-
sab edirəm ki, «Xatirə Kitabı» redak-
siyasının rəhbəri Nəzakət xanım və 
əməkdaşları müqəddəs işlə məşğul-
dur. Hətta mən kitabdakı tanış soyad-
lar, adlar gördüm və rayonlarda yaşa-
yan dostlarımla əlaqə saxladım, onları 
məlumatlandırdım ki, tanış adlar var, 
onlar kimin qohumlarıdır...».

Z.Səmədzadənin sözlərinə görə, elə 
bir ailə tapılmaz ki, müharibədə əzi
zini itirməsin: «Xatirə Kitabı»nı vərəq
ləyən hər bir insan öz həlak olmuş və 
itkin düşmüş yaxınlarının adını axta-
rır».  
Prezident Administrasiyasının İcti-
mai-siyasi şöbəsinin əməkdaşı Rasim 
Mirzəyev,  Mətbuat Şurasının sədri, 

millət vəkili Əflatun Amaşov, tarix-
çi-alim Firdovsiyə Əhmədova, YAP-ın 
Yasamal rayon təşkilatının sədri Tağı 
Əhmədov, «Qarabağ müharibəsi əlil-
ləri, veteranları və şəhid ailələri» İcti-
mai Birliyinin sədri Mehdi Mehdiyev 
də çıxış etmişlər. Onlar öz çıxışlarında 
«Xatirə Kitabı»nın XV cildini yüksək 
qiymətləndirmişlər. 
Sonda bir qrup şəxsə təşkilatın müka-
fatları təqdim edilmişdir. Akademik, 
millət vəkili Z.Səmədzadə «Veteran-
larla həmrəylik» medalı, tarixçi-alim 
F.Əhmədova döş nişanı, «Xatirə Kita-

bı»nın əməkdaşları İsrafil Əhmədov 
«Səməd bəy Mehmandarov», redak-
siyanın sabiq əməkdaşı Kamil İsma-
yılov isə «Ə.Şıxlinski» medalı ilə təltif 
olundular. Bundan başqa, «Xatirə Ki-
tabı» redaksiyasının əməkdaşları Di-
larə Hüseynovaya və Vüqar Əsgərova 
təşkilatın fəxri fərmanı verilmişdir.

“RESPUBLİKA XATİRƏ KİTABI”NIN XV CİLDİ NƏŞR OLUNUB

2017-ci ilin fevral ayının 
əvvəlində Azərbaycan-
da dövriyyədə 6 mil-
yard 541 milyon manat 
nağd pul olub. Dövriy-

yədəki nağd pul ötən 
ilin sonu ilə müqayisədə 
təxminən 420 mln. ma-
nat azalıb.
Fevralın əvvəlində pul 
bazası 8 milyard 731,9 
milyon manat, o cümlə-
dən manatla pul bazası 
7 milyard 331,7 milyon 

manat təşkil edib.
Ötən ilin sonu ilə müqa-
yisəd pul bazası 500,9 
milyon manat, manatla 
pul bazası isə 528,8 mil-
yon manat azalıb.
Pul bazası dedikdə - pul 
kütləsinin Mərkəzi Bank 
tərəfindən qısa müddət 

ərzində dəyişdirilə bilən 
hissəsi nəzərdə tutulur. 
Pul bazasının tərkibinə 
dövriyyədə olan nağd 
pul və bank ehtiyatları 
(kommersiya bankları-
nın Mərkəzi Bankdakı 
müxbir hesablarının qa-
lıqları) daxildir.

Dövriyyədə nə qədər nağd pul var?

Manat əmanətləri azalıb, 
dollar əmanətləri 81%-i keçib

Yanvar ayının sonuna 
olan məlumata görə, 
əhalinin banklardakı 
əmanətlərinin 81,2%-i 
xarici valyutada yer-
ləşdirilib. Bu nisbət 
ötən ilin dekabr ayı-
nın sonunda 79,6%-ə 
düşmüşdü. Beləliklə, 
xarici valyutada olan 
əmaəntlərin cəmi əma

nətlərdə xüsusi çəkisi 
yenidən artıb.
Yanvar ayının sonuna 
fiziki şəxslərin (əha-
linin) banklardakı 7 
milyard 747,2 milyon 
manat əmanətinin 1 
milyard 452,7 milyon 
manatı və ya 18,8%-
i milli valyutada, 6 
milyard 294,5 milyon 

manatı və ya 81,2%-i 
xarici valyutada yer-
ləşdirilib.
Yanvarda milli valyu-
tada olan əmanətlər 
64,5 milyon manat 
azalıb, xarici valyuta-
da olan əmanətlər isə 
363,1 milyon manat 
artıb. Yanvarda Dol-
lar manat qarşısında 

bahalaşdığından xarici 
valyutada yerləşdiril-
miş əmanətlər manat 
ifadəsində artmış kimi 
görünür.
Banklardakı əmanət-
lərin 6 milyard 753,9 
milyon manatı rezi-
dentlərə, 993,3 milyon 
manatı qeyri-rezident-
lərə məxsus olub.

Azərbaycanda 
banklararası 
kreditlər cari ilin 
yanvar ayında 
bahalaşmağa 
davam edib. Buna 
səbəb bankların 
əmanət faizlərini 
qaldırmaları ola 
bilər.
Fevalın 1-nə 
manatla kreditlər 
üzrə orta faiz 
dərəcəsi illik 
10,96%, xarici 
valyuta ilə 
kreditlərdə isə 

9,01% təşkil edib.Bu 
barədə Azərbaycan 
Mərkəzi Bankının 
(AMB) aylıq 
hesabatında bildirilir.
Hesabata əsasən, 
manatla kreditlər aylıq 
0,1 faiz bəndi, xarici 
valyutada isə 3,59 faiz 
bəndi bahalaşıb. Ən 
bahalı 30-90 günlük 
kreditlər olub. 
Manatla kreditlər 
üzrə orta faiz dərəcəsi 
illik 20,62%, xarici 
valyutada isə 17,22% 
təşkil edib.

Azərbaycanda kreditlər bahalaşır

